
Shri Sharada Stotram 3

ஶ்ரீஶாரதா³ஸ்தோத்ரம் 3

Document Information

Text title : shAradAstotram 3

File name : shAradAstotram3.itx

Category : devii, sachchidAnanda-shivAbhinava-nRisiMhabhAratI, devI, sarasvatI

Location : doc_devii

Author : Sachchidananda Shivabhinava Nrisimha Bharati Swamigal

Proofread by : PSA Easwaran psawaswaran at gmail.com

Latest update : November 9, 2018

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 17, 2023

sanskritdocuments.org



Shri Sharada Stotram 3

ஶ்ரீஶாரதா³ஸ்தோத்ரம் 3

நிதா³நமநுகம்பாயா: பதா³த:⁴க்ரு’தபங்கஜாம் ।
ஸதா³ நம்ராலிஸுக²தா³ம் கதா³ த்³ரக்ஷ்யாமி ஶாரதா³ம் ॥ 1॥
விதா³மக்³ரஸரோ பூ⁴யாத்³யதா³லோகநமாத்ரத: ।
ரதா³லிஜிதகுந்தா³ம் தாம் கதா³ த்³ரக்ஷ்யாமி ஶாரதா³ம் ॥ 2॥
அம்போ⁴த³நீலசிகுராம் கும்போ⁴த்³ப⁴வநிஷேவிதாம் ।
த³ம்போ⁴லிதா⁴ரிஸம்ஸேவ்யாம் கதா³ த்³ரக்ஷ்யாமி ஶாரதா³ம் ॥ 3॥
ரம்பா⁴நிபோ⁴ருயுக³ளாம் கும்பா⁴ப⁴ஸ்தநராஜிதாம் ।
ஶும்பா⁴தி³தை³ந்யஶமநீம் கதா³ த்³ரக்ஷ்யாமி ஶாரதா³ம் ॥ 4॥
அவ்யாஜகருணாமூர்திம் ஸுவ்யாஹாரப்ரதா³யிநீம் ।
ரவ்யாதி³மண்ட³லாந்த:ஸ்தா²ம் கதா³ த்³ரக்ஷ்யாமி ஶாரதா³ம் ॥ 5॥
மஹ்யம்ப்³வாதி³ஜக³த்³ரூபாம் மஹ்யம் லோகேஷு யே ஜநா: ।
த்³ருஹ்யந்தி தேஷாம் ப⁴யதா³ம் கதா³ த்³ரக்ஷ்யாமி ஶாரதா³ம் ॥ 6॥
ஶல்யாபஹாரசதுராம் வல்யாஶாஸிதமார்த³வாம் ।
கல்யாணதா³நநிரதாம் கதா³ த்³ரக்ஷ்யாமி ஶாரதா³ம் ॥ 7॥
அஸ்மாநவாப்தகாமாம்ஸ்தே யஸ்மாத்ப்ரகுருதே க்ரு’பா ।
தஸ்மாத்க்ரு’தோபகாராம் த்வாம் கதா³ த்³ரக்ஷ்யாமி ஶாரதா³ம் ॥ 8॥
குந்தே³ந்து³து³க்³த⁴த⁴வளாம் மந்தே³தரத⁴நம் ஜவாத் ॥
விந்தே³த்³யத³ங்க்⁴ரிநம்ரஸ்தாம் கதா³ த்³ரக்ஷ்யாமி ஶாரதா³ம் ॥ 9॥
வந்தா³ருஜநவ்ரு’ந்தா³நாம் மந்தா³ரவ்ரததா⁴ரிணீம் ।
வ்ரு’ந்தா³ரகேந்த்³ரவிநுதாம் கதா³ த்³ரக்ஷ்யாமி ஶாரதா³ம் ॥ 10॥
க்ஷமாநிர்தூ⁴தவஸுதா⁴ம் ஶமாதி³கு³ணதா³யிநீம் ।
ரமாஸம்ஸ்துதசாரித்ராம் கதா³ த்³ரக்ஷ்யாமி ஶாரதா³ம் ॥ 11॥

ஸமாராத⁴யதாம் நைவ யமாத்³பீ⁴ர்யத்பதா³ம்பு³ஜே ।
ஸமாதி⁴மாத்ரக³ம்யாம் தாம் கதா³ த்³ரக்ஷ்யாமி ஶாரதா³ம் ॥ 12॥
ஸுமாலிவிலஸத்³க்³ரீவாம் ஸமாநாதி⁴கவர்ஜிதாம் ।
குமாரக³ணநாதே²ட்³யாம் கதா³ த்³ரக்ஷ்யமி ஶாரதா³ம் ॥ 13॥
ஸாமாதி³வேத³விநுதாம் பூ⁴மாநந்த³ப்ரதா³யிநீம் ।
ஸீமாதிலங்கி⁴கருணாம் கதா³ த்³ரக்ஷ்யாமி ஶாரதா³ம் ॥ 14॥
க³ண்டா³க்³ரராஜத்கஸ்தூரீ க²ண்டா³ந்யஸுக²தா³யிநீம் ।
ஶுண்டா³லாஸ்யாக்³நிபூ⁴ஸேவ்யாம் கதா³ த்³ரக்ஷ்யாமி ஶாக்³வாம் ॥ 15॥
துண்டா³த⁴ரீக்ரு’தவிது⁴ம் சண்டா³ஜ்ஞாநநிவாரிணீம் ।
ப⁴ண்டா³தி³தை³த்யத³ர்பக்⁴நீம் கதா³ த்³ரக்ஷ்யாமி ஶாரதா³ம் ॥ 16॥
ஜுஷ்ட்வா வேத³ஶிரோவாக்³பி⁴ரிஷ்ட்வா ச விவிதை⁴ர்மகை:² ।
த்³ரு’ஷ்ட்வா ஹ்ரு’ஷ்யந்தி லோகே யாம் கதா³ த்³ரக்ஷ்யாமி ஶாரதா³ம் ॥ 17॥
தேஜோவிஜிதகா³ங்கே³யாம் ரஜோகு³ணநிவாரிணீம் ।
பு⁴ஜோத்³த்⁴ரு’தபி³ஸாஹந்தாம் கதா³ த்³ரக்ஷ்யாமி ஶாரதா³ம் ॥ 18॥
தி³வாகரேந்து³தாடங்காம் ப்ரவாஹகவிதாப்ரதா³ம் ।
ஸவாதி³கர்மபி⁴ஸ்துஷ்டாம் கதா³ த்³ரக்ஷ்யாமி ஶாரதா³ம் ॥ 19॥
லவாத்³யஸ்யா: கடாக்ஷஸ்ய ஸவாஜிரத²குஞ்ஜராம் ।
அவாப்நுயாச்ச்²ரியம் லோக: கதா³ த்³ரக்ஷ்யாமி ஶாரதா³ம் ॥ 20॥
து³ர்லபா⁴ம் து³ஷ்டமநஸாம் ஸுலபா⁴ம் ஶுத்³த⁴சேதஸாம் ।
வலந்முக்தாஸராம் கண்டே² கதா³ த்³ரக்ஷ்யாமி ஶாரதா³ம் ॥ 21॥
த்³ராக்ஷாஸத்³ரு’க்ஷவாக்³தா³த்ரீம் வீக்ஷாபாலிதவிஷ்டபாம் ।
லாக்ஷாரஞ்ஜிதபாதா³ப்³ஜாம் கதா³ த்³ரக்ஷ்யாமி ஶாரதா³ம் ॥ 22॥
த்⁴ரு’த்வா லக்ஷ்யம் ப்⁴ருவோர்மத்⁴யே க்ரு’த்வா கும்ப⁴கமாத³ராத் ।
த்⁴யாத்வா ஹ்ரு’ஷ்யந்தி யாம் லோகா: கதா³ த்³ரக்ஷ்யாமி ஶாரதா³ம் ॥ 23॥
நிஷ்பாபாராத்⁴யசரணாம் து³ஷ்ப்ராபாமக்ரு’தாத்மபி: ⁴ ।
புஷ்பாலிக³ர்பி⁴தகசாம் கதா³ த்³ரக்ஷ்யாமி ஶாரதா³ம் ॥ 24॥
நீலாம்பு³ஜதுல்யநயநாம் பா³லாப்³ஜவிலஸத்கசாம் ।
கைலாஸநாத²விநுதாம் கதா³ த்³ரக்ஷ்யாமி ஶாரதா³ம் ॥ 25॥

லீலாநிர்மிதலோகாலிம் லோலாமம்பு³ஜஸம்ப⁴வே ।
காலாடவீத³வஶிகா²ம் கதா³ த்³ரக்ஷ்யாமி ஶாரதா³ம் ॥ 26॥
புராணாக³மஸம்வேத்³யாம் விராகி³ஜநஸேவிதாம் ।
கராக்³ரவிலஸந்மாலாம் கதா³ த்³ரக்ஷ்யாமி ஶாரதா³ம் ॥ 27॥
முராரிமுக²ஸம்ஸேவ்யாம் ஸுராரிமத³மர்தி³நீம் ।
ஸ்வராதி³பு⁴வநாதீ⁴ஶாம் கதா³ த்³ரக்ஷ்யாமி ஶாரதா³ம் ॥ 28॥
ஸுராசார்யஸத்³ரு’க்ஷ:ஸ்யாத்³கி³ரா யத்பத³பூஜக: ।
சராசரஜக³த்கர்த்ரீம் கதா³ த்³ரக்ஷ்யாமி ஶாரதா³ம் ॥ 29॥
வீராராத்⁴யபதா³ம்போ⁴ஜாம் க்ரூராமயவிநாஶிநீம் ।
கோ⁴ராபஸ்மாரஶமநீம் கதா³ த்³ரக்ஷ்யாமி ஶாரதா³ம் ॥ 30॥
ஶரணம் ஸர்வலோகாநாம் ஶரத³ப்⁴ரநிபா⁴ம்ப³ராம் ।
கரராஜத்³போ³த⁴முத்³ராம் கதா³ த்³ரக்ஷ்யாமி ஶாரதா³ம் ॥ 31॥
ஸ்மரணாத்ஸர்வபாபக்⁴நீம் சரணாம்பு³ஜயோ:ஸக்ரு’த் ।
வரதா³ம் பத³நம்ரேப்⁴ய: கதா³ த்³ரக்ஷ்யாமி ஶாரதா³ம் ॥ 32॥
பர்ணாஹாரை: ஸேவ்யமாநாம் கர்ணாக்³ரலஸது³த்பலாம் ।
ஸ்வர்ணாப⁴ரணஸம்யுக்தாம் கதா³ த்³ரக்ஷ்யாமி ஶாரதா³ம் ॥ 33॥
பூர்ணசந்த்³ரஸமாநாஸ்யாம் தூர்ணமிஷ்டப்ரதா³யிநீம் ।
சூர்ணயந்தீம் பாபவ்ரு’ந்த³ம் கதா³ த்³ரக்ஷ்யாமி ஶாரதா³ம் ॥ 34॥
ப்ரபா⁴ஜிததடித்கோடிம் ஸபா⁴ஸு ப்ரதிபா⁴ப்ரதா³ம் ।
விபா⁴வரீஶதுல்யாஸ்யாம் கதா³ த்³ரக்ஷ்யாமி ஶாரதா³ம் ॥ 35॥
மத்தமாதங்க³க³மநாம் சித்தபத்³மக³தாம் ஸதாம் ।
வித்தநாதா²ர்சிதபதா³ம் கதா³ த்³ரக்ஷ்யாமி ஶாரதா³ம் ॥ 36॥
யதிநாத²ஸமாராத்⁴யாம் மதிதா³நது⁴ரந்த⁴ராம் ।
பதிதாயாபி வரதா³ம் கதா³ த்³ரக்ஷ்யாமி ஶாரதா³ம் ॥ 37॥
யதா² து³ஷ்டா லிபிர்வைதீ⁴ வ்ரு’தா²ஸ்யாந்நம்ரபா²லகா³ ।
ததா² கரோதி யத்³‍த்⁴யாநம் கதா³ த்³ரக்ஷ்யாமி ஶாரதா³ம் ॥ 38॥
ரோகா³லிவாரணசணாம் போ⁴கா³நாம் பூக³தா³யிநீம் ।

யோகா³ப்⁴யாஸரதத்⁴யேயாம் கதா³ த்³ரக்ஷ்யாமி ஶாரதா³ம் ॥ 39॥
விதா⁴துமமராந்நம்ராந்ஸுதா⁴கலஶதா⁴ரிணீம் ।
க்ருதா⁴ரஹிதஹ்ரு’ல்லப்⁴யாம் கதா³ த்³ரக்ஷ்யாமி ஶாரதா³ம் ॥ 40॥
வீதாம் நிர்ஜரநாரீபி⁴ர்கீ³தாம் க³ந்த⁴ர்வகா³யகை: ।
பீதாம்ப³ராதி³விநுதாம் கதா³ த்³ரக்ஷ்யாமி ஶாரதா³ம் ॥ 41॥
ஶிக்ஷிதாகி²லதை³தேயாம் குக்ஷிஸ்தி²தஜக³த்த்ரயீம் ।
ரக்ஷிதாமரஸந்தோ³ஹாம் கதா³ த்³ரக்ஷ்யாமி ஶாரதா³ம் ॥ 42॥
ஶிகா²பி⁴ர்கீ³தமாஹாத்ம்யாம் ஸுகா²ராத்⁴யபதா³ம் ஶ்ருதே: ।
நகா²ம்ஶுஜிதசந்த்³ராபா⁴ம் கதா³ த்³ரக்ஷ்யாமி ஶாரதா³ம் ॥ 43॥
ஶோகாபஹாரசதுராம் ராகாசந்த்³ரஸமாநநாம் ।
கேகாஸத்³ரு’ஶவாக்³ப⁴ங்கீ³ம் கதா³ த்³ரக்ஷ்யாமி ஶாரதா³ம் ॥ 44॥
ஶ‍்ரு’ங்கா³த்³ரிவாஸநிரதாம் க³ங்கா³த⁴ரஸஹோத³ரீம் ।
துங்கா³தடசரீம் பூ⁴ய: கதா³ த்³ரக்ஷ்யாமி ஶாரதா³ம் ॥ 45॥
ஶ‍்ரு’ங்கா³ரஜந்மத⁴ரணிம் க³ங்கா³ம் தாபநிவாரணே ।
துங்கா³ம் பயோத⁴ரயுகே³ கதா³ த்³ரக்ஷ்யாமி ஶாரதா³ம் ॥ 46॥
ஸுயஶோதா³நநிரதாம் ஶயநிர்ஜிதபல்லவாம் ।
இயத்தாதீதஸௌந்த³ர்யாம் கதா³ த்³ரக்ஷ்யாமி ஶாரதா³ம் ॥ 47॥
ஸ்வர்கா³பவர்க³ஸுக²தா³ம் து³ர்கா³பத்³விநிவாரிணீம் ।
து³ர்கா³ஶாகம்ப⁴ரீரூபாம் கதா³ த்³ரக்ஷ்யாமி ஶாரதா³ம் ॥ 48॥
கதா³ ஶ‍்ரு’ங்க³கி³ரிம் த்³ரக்ஷ்யே கதா³ துங்கா³ம் பிபா³ம்யஹம் ।
கதா³ஸ்தோஷ்யேऽக்³ரதோ தே³வ்யா: கதா³ த்³ரக்ஷ்யாமி ஶாரதா³ம் ॥ 49॥
கதா³ பாபக்ஷயோ பூ⁴யாத்கதா³ புண்யஸமாக³ம: ।
கதா³ பதே³ நமஸ்யாமி கதா³ த்³ரக்ஷ்யாமி ஶாரதா³ம் ॥ 50॥
ஸுஹ்ரு’த:³ ஶத்ரவோ வா மே யே ஸந்தி பு⁴வி ஶாரதே³ ।
அவிஶேஷேண ஸர்வாம்ஸ்தாந்பாஹி த³த்த்வா ஶுபா⁴ம் தி⁴யம் ॥ 51॥
ஶாரதே³ த்வத்பதா³ம்போ⁴ஜலோலம்பா³யிதமாநஸ: ।
அகார்ஷம் ஸ்தோத்ரமேதச்ச்²ரீஸச்சிதா³நந்த³நாமக: ॥ 52॥

ய இத³ம் ப்ரபடே²த்³ப⁴க்த்யா ஶாரதா³ஸ்தோத்ரமண்ட³லம் ।
ப்ராப்நோதி ஸததம் லோகே மங்க³ளாநாம் ஸ மண்ட³லம் ॥ 53॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶாரதா³ஸ்தோத்ரம் (3)ஸம்பூர்ணம் ।

